
మడివాలు మాచయ్య కథ





మఱియును మడివాలు మాచయ్యనాఁగ - నఱలేని వీరవ్రతాచారయుతుఁడు

శ్రేష్ఠుఁడు జంగమ[1]ప్రష్ఠుఁడు న్యాయ - నిష్ఠురాలాప మహిష్ఠమండనుఁడు

నిష్ఠితేంద్రియగుణాన్వితుఁడు లింగైక్య - నిష్ఠాపరుఁడు సుప్రతిష్ఠితకీర్తి

భవిజన సంసర్గపథపరిత్యాగి - ప్రవిమలత్తత్వానుభవసుఖాంబోధి

పరగు భాషా[2]వ్రతపాలనశాలి - [3]దరితషడ్వర్గుఁ డాస్థానంబుజ్యోతి

రజకజాత్యావృతప్రత్యక్షరుద్రుఁ - డజరామరుండయోనిజుఁడవ్యయుండు

శరణపదాంభోజషట్పదుండనఁగ - బరగి హిప్పరిగె యన్పురవరంబునను

నుండంగ బసవనియురుభక్తివార్థి - నిండారి [4]దెసలను నిట్టవొడుచుడుఁ

బొంగి లింగానందపూరితుండగుచు - జంగమదర్శనాసక్తి నేతెంచి

బసవనిచేఁ బ్రణిపత్తి గైకొనుచు - నసమజంగమకోటి కర్చలిచ్చుచును

బంటింపక [5]వరువుఁ బనులు సేయుచును - గంటి నా చేతులకసివోవ ననుచు

బాస వట్రిల్ల సద్భక్తసంఘంబు - మాసిన వస్త్రముల్ మఱి మోసికొనుచు

వేవుజామున నేఁగి వేఱొక్క రేవు - గావించి యుదుకుచు [6]ఘట్టనల్ సేసి

శస్త్రసమేతుఁడై సద్భక్తవితతి - వస్త్రముల్ రజతపర్వతభాతిఁదాల్చి

పరిగొనివచ్చుచోఁ బురవీథి “భవులు - శరణులవస్త్రముల్ సంధిల్లిరేని

నోడఁజాఁబొడుతుఁజుండొ” యనిఘంట - నాడాడ వ్రేయుచుఁగూడఁ జాటుచును

మఠమున కేతెంచి [7]మణుఁగులన్నియును - గఠినము ల్గాకుండ [8]ఘట్టించి మడువ

నట్టిచో జంగమంబరుదెంచి యడుగ - - నెట్టికట్ణంబైన [9]నిచ్చి మ్రొక్కుచును

నా వస్త్రముల వారలడుగవచ్చినను - లేవనకందిచ్చు లింగసంపదను

అంత నద్భుతచిత్తుఁడై బసవండు - సంతతంబును విని సంస్తుతుల్ సేయ

		 ఈ పేజీలో చివరి మార్పు 19 అక్టోబరు 2020న 00:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

